REPUBLIKA E SHQIPERISE
Kuvendi
PROJEKTLIGJ
Nr. /2019
PER

KORPORATEN E INVESTIMEVE SHOIPTARE

Né mbéshtetje t€ neneve 78 e 83, pika 1, té Kushtetutés, me propozimin e
Késhillit té¢ Ministrave, Kuvendi i Republikés sé Shqipérisé

VENDOSI:

KREU I
DISPOZITA TE PERGJITHSHME

Neni 1
Qéllimi

Ky ligj ka pér géllim krijimin e Korporatés sé Investimeve Shqiptare (né vijim,
Korporata), si dhe pércaktimin e rregullave pér organizimin e funksionimin e
veprimtarisé sé saj.

Neni 2
Objektivat e Korporatés

Korporata ka kéto objektiva kryesoré:

a) Nxit zhvillimin ekonomik dhe social népérmjet projekteve té investimit
né nivel gendror, vendor e rajonal, né mbéshtetje té politikave shtetérore
té zhvillimit;

b) Vénien né pérdorim me eficencé té pronave shtetérore;

c) Kryen investime, duke mobilizuar kapital shtetéror dhe/ose privat.

Neni 3
Parimet e pérgjithshme

1. Né pérmbushjen e funksioneve té saj, Korporata udhéhiget nga parimet e
méposhtme:



a) pérparésia e zhvillimit ekonomik e social né nivel gendror, vendor e
rajonal, si dhe lidhja me politikat shtetérore té zhvillimit;

b) pavarésia né vendimmarrje, né kryerjen e funksioneve dhe né propozimin
e projekteve;

c) trajtimi né ményré té drejté e té barabarté i paléve me té cilat
bashképunon;

¢) zbatimi me efektivitet, eficencé dhe ekonomicitet i funksioneve dhe
detyrave;

d) nevojshméria dhe proporcionaliteti pér marrjen e masave pér realizimin e
objektivave;

dh) respektimi i parimit té konkurrencés sé liré e efektive né procedura dhe
treg;

e) zbatimi i procedurave transparente, té thjeshta e té kontrollueshme;

€) integriteti dhe ndalimi i konfliktit té interesave né kryerjen e funksioneve
dhe marrédhéniet me partnerét e palét e treta;

f) pérgjegjésia ndaj paléve té interesuara dhe partneréve;

g) pérgjegjésia pér zhvillimin e politikave sociale.

. Pérve¢c parimeve té pércaktuara né pikén 1, té kétij neni, Korporata
udhéhiget edhe nga parime e kritere té tjera, té pércaktuara statut dhe né
aktet e tjera té saj, si dhe né marréveshjet respektive me institucionet dhe/ose
palét e treta.

Neni 4
Statusi juridik

. Korporata krijohet si person juridik, e organizuar né formén e njé shoqérie
aksionare, sipas ligjit pér tregtarét dhe shoqérité tregtare dhe kétij ligji.

. Autoriteti publik gé pérfagéson shtetin si pronar té aksioneve té Korporatés
éshté ministri pérgjegjés pér ekonominé.

. Institucionet financiare ndérkombétare té zhvillimit mund té zotérojné
aksione té Korporatés. Procedura, kriteret dhe formula e pjesémarrjes sé
Institucioneve financiare ndérkombétare té zhvillimit pércaktohet me vendim
té Késhillit t&¢ Ministrave.

. Korporata vepron pér pérmbushjen e géllimeve té saj bazuar né parimet e
pércaktuara né kété ligj, né pérputhje me legjislacionin né fugi dhe me
statutin e saj.

. Korporata ka stemén, logon dhe vulén e saj zyrtare, té cilat miratohen nga
Asambleja e Pérgjithshme, me propozimin e Késhillit mbikéqyrés.



6. Korporata ka seliné né Tirané dhe ka té drejtén té krijojé struktura té tjera,
sipas kritereve dhe procedurave té pércaktuara né kuadrin ligjor e nénligjor
né fuqi.

Neni 5
Burimet financiare

1. Kontributi fillestar nga buxheti i shtetit shérben si kapital fillestar i
Korporatés.

2. Korporata mund té financohet nga:

a) kontributi i buxhetit té shtetit me vendim té Keéshillit t&¢ Ministrave,
kontributi i institucioneve publike dhe/ose kontributi i institucioneve
financiare ndérkombétare;

b) transferimi i pronave shtetérore pér zhvillimin dhe realizimin e projekteve
té Korporatés;

c) fonde dhe/ose kontribute né natyré té investitoréve pér zhvillimin dhe
realizimin e projekteve, né pérputhje me marréveshjet pérkatése;

d) donacionet dhe/ose dhuratat, né pérputhje me legjislacionin né fuqi;

e) té ardhurat e pérfituara nga aktivitetet e saj dhe shérbimet e ofruara;

f) burime té tjera, té lejuara nga legjislacioni né fugi dhe aktet e saj té
brendshme.

3. Korporata gézon té drejtén e marrjes sé kredive. Pérgjegjésia pér shlyerjen e
detyrimeve financiare éshté detyrim i Korporatés.

4. Detyrimet financiare té Korporatés nuk i transferohen buxhetit té shtetit.

KREU Il
FUNKSIONET

Neni 6
Objekti i veprimtarisé

1. Objekti i veprimtarisé sé Korporatés éshté zhvillimi i projekteve, sipas rastit,
hartimi, analizimi, koordinimi, menaxhimi, pérfagésimi, financimi, zbatimi
dhe mbikéqyrja e tyre.

2. Té drejtat e detyrimet e Korporatés ndaj institucioneve partnere dhe
organeve shtetérore pércaktohen né aktet dhe né marréveshjet pérkatése.

Neni 7
Funksionet e Korporatés



Funksionet kryesore té Korporatés jané, si mé poshté vijon:

a) Zhvillon dhe menaxhon pronat shtetérore;

b) Harton projekte té investimit né pronat shtetérore dhe, sipas rastit, merr
pérsipér zbatimin e tyre;

¢) Analizon, shgyrton dhe rekomandon projekte té investimit té paragitur
nga institucione vendase ose té huaja, publike ose private;

¢) Financon apo bashkéfinancon projektet e investimeve né prona shtetérore
dhe/ose private;

d) Hyn né marrédhénie bashképunimi me institucione financiare vendase
dhe/ose ndérkombétare pér té siguruar investime;

dh) Vepron si pronar i pronave té fituara nga Korporata ose i pronave
shtetérore té transferuara tek ajo;

e) Vepron si palé kontraktuese me palé té treta.

Neni 8
Transferimi i pronave shtetérore

1. Prona shtetérore, né kuptim té kétij ligji, jané pronat e luajtshme, té
paluajtshme shtetérore, té drejtat reale mbi to, té drejtat e shfrytézimit, si dhe
titujt € pronésisé sé shtetit mbi kapitalin e shoqérive tregtare dhe/ose té
ndérmarrjeve shtetérore. Kur Korporata identifikon prona shtetérore me
interes pér té realizuar projekte investimi, i propozon Késhillit té Ministrave,
népérmjet ministrit pérgjegjés pér ekonominé, transferimin e tyre te
Korporata. Me transferim kuptohet kalimi i sé drejtés sé pérdorimit dhe/ose i
sé drejtés sé pronésisé sé pronave shtetérore nga pushteti gendror ose vendor
te Korporata.

2. Kiriteret dhe procedurat pér dhénien e pronés, e cila ka kaluar te Korporata,
sipas pikés 1, té kétij neni, me qira, enfiteozé, leasing, té pérdorimit,
transferimit, shitjes, pérdorimit si kolateral ose té pérdorimit né forma té
tjera, pércaktohen me vendim té Késhillit t&¢ Ministrave.

Neni 9
Dhénia e autorizimeve

Me propozimin e ministrit pérgjegjés pér ekonominé, Késhilli i Ministrave, me
vendim, mund té autorizojé Korporatén:

a) té kontraktojé, té ndérmjetésojé ose té zbatojé projekte zhvillimi;

b) té funksionojé si autoritet kontraktues bashképjesémarrés né projektet e
investimeve strategjike, sipas legjislacionit pér investimet strategjike;

c) t¢ marré rolin e zhvilluesit/operuesit né zonat teknologjike dhe té
zhvillimit ekonomik, sipas legjislacionit né fuqi;



¢) té gézojé statusin e investitorit strategjik té vecanté, sipas legjislacionit né
fuqi;
d) té ushtrojé funksione té tjera, té deleguara nga Késhilli i Ministrave.

Neni 10
Format e pjesémarrjes sé Korporatés né investime

. Pjesémarrja e Korporatés né investime mund té realizohet né format, si mé poshté
vijon:

a) Korporata vepron si investues i vetém né projekt investimi;

b) Korporata vepron si bashkézhvilluese e investimit;

c) Korporata vepron si bashkézhvilluese e njé zone territoriale té caktuar, né té
cilén realizohen investime;

¢) Korporata vepron si bashképjesémarrése né investim né forma té tjera.

. Procedurat dhe format e pjesémarrjes sé korporatés né investime
pércaktohen me vendim té Késhillit t&¢ Ministrave.

KREU Il
MASA MBESHTETESE

Neni 11
Mbéshtetja me infrastrukturé ndihmése

. Pér zhvillimin dhe zbatimin e njé projekti investimi, Korporata mund té
mbéshtetet nga institucionet shtetérore me infrastrukturé ndihmése, té tilla si:
rrugé, ujésjellés, kanalizime, energji elektrike e telekomunikacion.

. Ministria pérgjegjése pér ekonomin€, né bashképunim me ministrite€ e tjera,
shqyrton dhe verifikon nevojat e kérkesat pér infrastrukturé ndihmése, si dhe
vleréson koston e pérafért pér realizimin e saj, kosto kjo gé nuk duhet té jeté
disproporcionalisht e larté né raport me vlerén dhe réndésiné e projektit té
Investimit.

. Mbéshtetja me infrastrukturé ndihmése miratohet me vendim té Késhillit té
Ministrave, me propozimin e ministrit pérgjegjés pér ekonominé.

Neni 12
Marrja e licencave/lejeve/autorizimeve

. Kur autorizohet nga Késhilli i Ministrave pér realizimin e njé projekti,
Korporata pérgatit dokumentacionin e nevojshém pér finalizimin e projektit.
Korporata dorézon, pér miratim, né organet kompetente dokumentacionin e
nevojshém qé kérkohet nga legjislacioni sektorial pér miratimin e



licencave/lejeve/autorizimeve sé bashku me mandatpagesat e tarifave
respektive.

2. Organet kompetente, nése konstatojné Q& dokumentacioni &shté i
paplotésuar, i kérkojné Korporatés plotésimin e té gjithé dokumentacionit
dhe té dhénat e kérkuara, duke listuar kérkesat né ményré specifike.

3. Institucionet/entet/autoritetet publike, me marrjen e dokumentacionit nga
Korporata, brenda 15 (pesémbédhjeté) ditéve pune, kthejné pérgjigje pér
kérkesén pér miratim té licencave/lejeve/autorizimeve, sipas legjislacionit né
fugi. Pérjashtimisht, nga sa parashikohet mé lart, pér shkage té arsyeshme qé
lidhen me kompleksitetin e licencave/lejeve/autorizimeve, afati shtyhet
vetém njé heré, pér njé periudhé kohore prej 30 (tridhjeté) ditésh pune.

4. Nése organet kompetente nuk njoftojné vendimin e arsyetuar lidhur me
kérkesén pér marrjen e licencave/lejeve/autorizimeve brenda periudhés sé
parashikuar né pikén 3, té Kkétij neni, ato konsiderohen té miratuara né
heshtje, né ato raste kur parashikohet nga legjislacioni i fushés né fuqi.

Neni 13
Regjimi i prokurimit dhe/ose i konkurrimit

Korporata, si operator me karakter ekonomik e tregtar, u nénshtrohet rregullave
té posacme té prokurimit dhe/ose té konkurrimit. Rregullat e posagcme té
prokurimit dhe/ose té konkurrimit dhe rastet, sipas kétij neni, pércaktohen me
vendim té Késhillit t¢ Ministrave, né pérputhje me praktikat mé té mira té
institucioneve financiare ndérkombétare té zhvillimit.

KREU IV
STRUKTURA ORGANIZATIVE

Neni 14
Organet drejtuese té Korporatés

Organet e Korporatés jané, si mé poshté vijon:

a) Asambleja e Pérgjithshme;
b) Késhilli mbikéqyrés;
c) Drejtori ekzekutiv;
d) Bordi késhillimor.
Neni 15
Asambleja e Pérgjithshme

Asambleja merr vendime pér ¢éshtjet, si mé poshté vijon:



a) Miratimin e statutit té Korporatés;

b) Miratimin e strategjisé;

¢) Miratimin e projekteve té investimit, kur kérkohet transferimi i pronave
shtetérore;

¢) Miratimin e pasqyrave financiare vjetore dhe té raporteve té ecurisé sé
veprimtarisé sé Korporatés;

d) Céshtje té tjera té parashikuara shprehimisht nga ky ligj, ligji pér tregtarét
dhe shoqgérité tregtare, si dhe statuti i Korporatés, pérvec atyre gé i jané
dhéné me kété ligj Késhillit mbikéqyrés.

Neni 16
Késhilli mbikéqyrés

. Késhilli mbikéqyrés pérbéhet nga 5 (pesé) anétaré.

. Njé anétar éshté pérfagésues i institucioneve gendrore dhe katér jané
pérfagésues nga biznesi dhe fusha akademike.

. Anétarét e Késhillit mbikégyrés emérohen e lirohen nga Asambleja e
Pérgjithshme.

. Anétarét e Késhillit mbikégyrés udhéhigen nga parimi i mirébesimit, duke
pérfshiré detyrimin pér kujdesin, besnikériné, konfidencialitetin, integritetin
dhe pavarésiné né raport me Korporatén.

. Anétarét e Késhillit mbikéqyrés jané shtetas shqiptaré ose té huaj.

. Procedura e emérimit dhe e lirimit, si dhe kriteret e pérzgjedhjes sé anétaréve
té Késhillit mbikéqgyrés, pércaktohen né statutin e Korporatés.

Neni 17
Kompetencat e Késhillit mbikéqyrés

. Késhilli mbikéqgyrés siguron qé Korporata gézon autonomi operacionale né
veprimtariné e saj dhe ka kéto kompetenca:

a) Propozon pér miratim prané Asamblesé statutin e Korporatés dhe
ndryshimet né tg;

b) Propozon pér miratim prané Asamblesé strategjiné e Korporatés;

¢) Miraton planin e biznesit dhe planet vjetore té punés;

¢) Miraton dhe mé pas propozon prané Asamblesé projektet e investimit kur
kérkohet transferimi i pronave shtetérore;

d) Miraton ngritjen e strukturave té tjera té Korporatés;

dh) Kontrollon dhe mbikéqyr zbatimin e politikave dhe projekteve té
investimit té Korporatés;



e) Miraton treguesit e performancés dhe monitoron performancén e saj;

€) Kujdeset gé Korporata té respektojé ligjin dhe standardet e kontabilitetit;

f) Siguron gé pasqyrat financiare vjetore, raportet e ecurisé sé veprimtarisé,
si dhe detyrimet e tjera té raportimit e publikimit, té detyrueshme né bazé
té ligjit apo statutit, kryhen me saktési nga Korporata;

g) Siguron gé auditimi i librave dhe i regjistrimeve kontabél kryhet té paktén
njé heré né vit nga njé komitet i specializuar i pavarur;

gj) Zhvillon, zbaton, monitoron dhe komunikon kontrollet e brendshme,
programet pér pérputhshméringé ligjore, etike, si dhe masa té tjera,
pérfshiré edhe ato gé kontribuojné né parandalimin e mashtrimit dhe té
korrupsionit;

h) Eméron dhe liron drejtorin ekzekutiv;

1) Pércakton pagat dhe shpérblimin e organeve dhe administratés sé
Korporatés;

J) Krijon komitete té posagme lidhur me kontrollet e brendshme,
pérputhshmériné ligjore dhe etike né Korporaté;

k) Miraton kriteret dhe procedurén e zgjedhjes sé anétaréve té bordit
késhillimor.

. Késhilli mbikéqyrés bashképunon me bordin késhillimor pér marrjen e
vendimeve.

. Késhilli mbikéqyrés miraton ngritjen e komiteteve té specializuara pér
pérmbushjen e detyrave té tij.

. Késhilli mbikéqyrés miraton procedurat dhe Kkriteret pér shqyrtimin e
miratimin e projekteve.

. Késhilli mbikéqyrés pérmbush edhe detyra té tjera té parashikuara nga ky
ligj, ligji pér tregtarét dhe shoqgérité tregtare, si dhe statuti i Korporatés.

Neni 18
Drejtori ekzekutiv

. Drejtori ekzekutiv éshté pérfagésuesi ligjor i Korporatés.

. Drejtori ekzekutiv pérgjigjet pérpara Késhillit mbikéqyrés.

. Drejtori ekzekutiv emérohet dhe lirohet nga Késhilli mbikéqyrés. Kushtet,
afatet dhe rregullat e emérimit, performancés dhe té lirimit pércaktohen né
aktet e brendshme té Korporatés dhe né kontratén me drejtorin ekzekutiv.

. Drejtor ekzekutiv emérohet personi gé:

a) nuk ka gené i dénuar me vendim té formés sé preré té gjykatés pér
Kryerjen e njé vepre ose kundérvajtjeje penale;



b) zotéron té paktén master shkencor ose mé lart, né fushén e ekonomiseg,
financave, biznesit, drejtésisé ose fusha té ngjashme, si dhe té paktén
7 (shtaté) vite pune, né pozicionin drejtues i nivelit té larté né sektorin
publik ose privat, né fushat e tregjeve financiare ndérkombétare,
investimeve bankare, té sé drejtés, infrastrukturés dhe/ose geverisjes sé
korporatave;

C) éshté shtetas shqiptar ose i huaj.

Neni 19
Kompetencat e drejtorit ekzekutiv

. Drejtori ekzekutiv ka té drejté dhe detyrohet, por pa u kufizuar:

a) té administrojé veprimtariné e Korporatés;

b) té pérfagésojé Korporatén né marrédhénie me té tretét;

c) té kujdeset pér mbajtjen sakté e té rregullt t¢ dokumenteve e té librave
kontabél té Korporatés;

¢) té pérgatisé e té nénshkruajé bilancin vjetor, bilancin e konsoliduar dhe
raportin e ecurisé sé veprimtarisé, sé bashku me propozimet pér
investimin e fitimeve;

d) té krijojé njé sistem monitorimi e njoftimi té hershém pér rrethanat gé
kércénojné menaxhimin, performancén dhe ekzistencén e Korporatés;
dh) té kryejé regjistrimet e publikimet e detyrueshme té té dhénave té

Korporatés, sipas legjislacionit né fuqi;

e) té raportojé pérpara Késhillit mbikégyrés dhe bordit késhillimor pér
zbatimin e politikave dhe té projekteve té investimit té
Korporatés;

é) té sigurojé zbatimin e vendimeve té Asamblesgé, Késhillit
mbikéqyrés, legjislacionit dhe té akteve té brendshme té Korporatés.

. Drejtori ekzekutiv bashképunon me bordin késhillimor pér té propozuar
projekte investimi pér miratim né Késhillin mbikéqyrés.

. Drejtori ekzekutiv pérmbush edhe detyra té tjera té parashikuara nga ky ligj,
detyra té tjera gqé kryen administratori, sipas pércaktimeve té ligjit pér
tregtarét dhe shoqgérité tregtare, si dhe statuti i Korporatés.

Neni 20
Bordi késhillimor

. Bordi késhillimor pérbéhet nga 9 (nénté) anétaré gé zgjidhen nga Késhilli
mbikéqyrés.

. Njé anétar zgjidhet nga radhét e institucioneve gendrore, dy anétaré
pérfagésojné institucionet ndérkombétare financiare té zhvillimit dhe gjashté



anétaré té tjeré jané té pavarur, nga té cilét tre jané pérfagésues té biznesit
dhe tre nga fusha akademike.

. Anétarét e bordit késhillimor jané shtetas shqiptaré ose té huaj.

. Bordi késhillimor ka funksion késhillues né raport me Késhillin mbikéqyrés
dhe drejtorin ekzekutiv.

. Késhilli mbikéqyrés dhe drejtori ekzekutiv kané pér detyré informimin dhe
bashképunimin me bordin késhillimor pér iniciativat, projektet e propozuara
pér Korporatén dhe aktivitetet e tjera té saj.

. Bordi késhillimor rregullisht informon Késhillin mbikéqgyrés dhe drejtorin
ekzekutiv pér zhvillimin dhe zbatimin e planit té punés sé Korporatés.

. Bordi késhillimor mund té krijojé komitete té specializuara pér té kryer
detyrat e tij.

Neni 21
Administrata

. Struktura dhe organika e Korporatés miratohen nga Késhilli mbikéqyrés.

. Marrédhéniet e punés sé personelit té Korporatés rregullohen sipas
dispozitave té Kodit té Punés té Republikés sé Shqipérisé dhe akteve té
brendshme té Korporatés.

KREU V
KONTABILITETI DHE AUDITIMI | PASQYRAVE FINANCIARE

Neni 22
Kontabiliteti dhe llogarité vjetore

. Korporata mban kontabilitetin e veprimtarisé sé saj ekonomike né pérputhje
me ligjin pér kontabilitetin dhe pasqyrat financiare.

. Drejtori  ekzekutiv dhe Késhilli mbikéqyrés pérgatisin raportin e
veprimtarisé, inventarét dhe llogarité vjetore, né pérputhje me ligjin
nr.25/2018, “Pér kontabilitetin dhe pasqyrat financiare”.

Neni 23
Auditimi i pasqyrave financiare

. Auditimi 1 pasqyrave financiare té Korporatés kryhet sipas legjislacionit né
fugi pér auditimin ligjor, organizimin e profesionit té ekspertit kontabél té

regjistruar dhe Kkontabilistit té miratuar, si dhe praktikat mé té mira
ndérkombétare.

. Késhilli mbikéqyrés krijon njé komitet té specializuar pér auditimin financiar
me anétaré té pavarur. Rregullat specifike pér krijimin dhe funksionimin e
komitetit té auditit pércaktohen né aktet e brendshme té Korporatés.

KREU VI
DISPOZITA TE FUNDIT

Neni 24
Aktet nénligjore

Ngarkohet Késhilli i Ministrave pér miratimin e akteve nénligjore, né zbatim té
pikés 2, té nenit 8, té pikés 2, té nenit 10, dhe té nenit 13, té kétij ligji.

Neni 25
Dispozita kalimtare

. Ministria pérgjegjése pér ekonominé, brenda 60 (gjashtédhjeté) ditéve nga data
e hyrjes né fuqi té kétij ligji, ndjek procedurat e nevojshme pér:

a) miratimin e statutit té Korporatés;

b) regjistrimin e Korporatés prané regjistrit tregtar;

¢) zgjedhjen e anétaréve té organeve drejtuese té Korporatés;
¢) sigurimin e kapitalit fillestar;

. Keéshilli mbikéqyrés, nga momenti i konstituimit té tij, formon njé komitet té
specializuar, edhe me pjesémarrjen e ekspertéve té jashtém, pér té organizuar
rekrutimin e drejtorit ekzekutiv té paré népérmjet njé konkursi. Késhilli
mbikéqyrés, pér rekrutimin e drejtorit ekzekutiv, merr né konsideraté edhe
opinionin e bordit késhillimor.
Neni 26
Hyrja né fuqi

Ky ligj hyn né fugi 15 dité pas botimit né “Fletoren zyrtare”.

